
6 5 may 2024-cü il, bazar Xalq qəzeti
RƏSMİ

Azərbaycan Respublikası Nazirlər Kabinetinin Qərarı
№ 237           Bakı şəhəri, 1 may 2024-cü il
“Azərbaycan Respublikası ərazi-

sində dövlət mühafizəsinə götürülmüş 
daşınmaz tarix və mədəniyyət abidələ-
rinin əhəmiyyət dərəcələrinə görə böl-
güsünün təsdiq edilməsi haqqında” 
Azərbaycan Respublikası Nazirlər Ka-
binetinin 2001-ci il 2 avqust tarixli 132 
nömrəli  Qərarında dəyişiklik edilməsi 
barədə

Azərbaycan Respublikası Konstitusi-
yasının 119-cu maddəsinin səkkizinci ab-
zasını rəhbər tutaraq, “Ordubad” Dövlət 
Tarix-Mədəniyyət Qoruğunun yaradılma-
sı haqqında” Azərbaycan Respublikası 
Prezidentinin 2024-cü il 21 fevral tarixli 
15 nömrəli Sərəncamının 2.4-cü bəndinin 
icrasını təmin etmək məqsədilə Azərbay-
can Respublikasının Nazirlər Kabineti qə-
rara alır:

“Azərbaycan Respublikası ərazisin-
də dövlət mühafizəsinə götürülmüş da-

şınmaz tarix və mədəniyyət abidələrinin 
əhəmiyyət dərəcələrinə görə bölgüsünün 
təsdiq edilməsi haqqında” Azərbaycan 
Respublikası Nazirlər Kabinetinin 2001-ci 
il 2 avqust tarixli 132 nömrəli Qərarında 
(Azərbaycan Respublikasının Qanunveri-
cilik Toplusu, 2001, № 8, maddə 555 (Cild 
I); Azərbaycan Respublikası Nazirlər Ka-
binetinin 2024-cü il 26 fevral tarixli 104 
nömrəli Qərarı) aşağıdakı dəyişikliklər 
edilsin:

1. Həmin Qərarla təsdiq edilmiş 1 
nömrəli əlavə - “Dünya əhəmiyyətli da-
şınmaz tarix və mədəniyyət abidələrinin 
Siyahısı”nın “Memarlıq abidələri” böl-
məsinin 19-cu bəndinin “Abidənin adı” 
sütununda “Ordubad Tarix-Mədəniyyət 
Qoruğu” sözləri “Ordubad” Dövlət Ta-
rix-Mədəniyyət Qoruğu” sözləri ilə əvəz 
edilsin.

2. Həmin Qərarla təsdiq edilmiş 2 

nömrəli əlavə - “Ölkə əhəmiyyətli da-
şınmaz tarix və mədəniyyət abidələrinin 
Siyahısı”nın “Memarlıq abidələri” bölmə-
sinin “Ordubad Tarix-Memarlıq Qoruğu” 
hissəsinin adı aşağıdakı redaksiyada ve-
rilsin:

“Ordubad” Dövlət Tarix-Mədəniyyət 
Qoruğu”.

3. Həmin Qərarla təsdiq edilmiş 3 
nömrəli əlavə - “Yerli əhəmiyyətli daşın-
maz tarix və mədəniyyət abidələrinin 
Siyahısı”nın “Memarlıq abidələri” bölmə-
sinin “Ordubad Dövlət Tarix Memarlıq 
Qoruğu” hissəsinin adı aşağıdakı redak-
siyada verilsin:

“Ordubad” Dövlət Tarix-Mədəniyyət 
Qoruğu”.

Əli ƏSƏDOV,
Azərbaycan Respublikasının

Baş naziri

Azərbaycan Respublikası Nazirlər Kabinetinin Qərarı
№ 238          Bakı şəhəri, 2 may 2024-cü il
Azərbaycan Respublikası Nazirlər 

Kabinetinin 2022-ci il 21 dekabr tarix-
li 447 nömrəli Qərarı ilə təsdiq edil-
miş “Dövlət orqanlarının kadr siyasəti 
və insan resurslarının idarə edilməsi 
sahəsində illik iş planlarının və həmin 
planlara əsasən illik hesabatların tərtib 
edilməsi Qaydası”nda dəyişiklik edil-
məsi haqqında

Azərbaycan Respublikası Konsti-
tusiyasının 119-cu maddəsinin səkki-
zinci abzasını rəhbər tutaraq, “Təhsil 

haqqında” Azərbaycan Respublikasının 
Qanununda dəyişiklik edilməsi barədə” 
Azərbaycan Respublikasının 2023-cü il 
9 iyun tarixli 906-VIQD nömrəli Qanu-
nunun icrasını təmin etmək məqsədilə 
Azərbaycan Respublikasının Nazirlər 
Kabineti qərara alır:

Azərbaycan Respublikası Nazirlər 
Kabinetinin 2022-ci il 21 dekabr tarixli 
447 nömrəli Qərarı (Azərbaycan Respub-
likasının Qanunvericilik Toplusu, 2022, № 
12, maddə 1551 (Cild I) ilə təsdiq edilmiş 

“Dövlət orqanlarının kadr siyasəti və in-
san resurslarının idarə edilməsi sahəsin-
də illik iş planlarının və həmin planlara 
əsasən illik hesabatların tərtib edilməsi 
Qaydası”nın 2.5.2-ci yarımbəndinin 21-ci 
abzasında “istehsalat təcrübəsi” sözləri 
“ixtisas üzrə təcrübə” sözləri ilə əvəz edil-
sin.

Əli ƏSƏDOV,
Azərbaycan Respublikasının

Baş naziri

Azərbaycan Respublikası Nazirlər Kabinetinin Qərarı
№ 239          Bakı şəhəri, 2 may 2024-cü il
Naxçıvan Dövlət Universitetinin ye-

nidən təşkili və  Nizamnaməsinin təs-
diq edilməsi haqqında

“Təhsil haqqında” Azərbaycan Res-
publikası Qanununun tətbiq edilməsi 
barədə” Azərbaycan Respublikası Prezi-
dentinin 2009-cu il 5 sentyabr tarixli 156 
nömrəli Fərmanının 2.12.1-ci yarımbən-
dinə uyğun olaraq, Azərbaycan Respubli-
kasının Nazirlər Kabineti qərara alır:

1. Naxçıvan Dövlət Universiteti Azər-
baycan Respublikası Elm və Təhsil Na-
zirliyinin tabeliyində publik hüquqi şəxs 
statusuna malik olan Naxçıvan Dövlət 
Universitetinə çevrilmə yolu ilə yenidən 
təşkil edilsin.

2. “Naxçıvan Dövlət Universitetinin Ni-
zamnaməsi” təsdiq edilsin (əlavə olunur).

3. Azərbaycan Respublikasının Elm 
və Təhsil Nazirliyi bu Qərar qüvvəyə 

mindiyi tarixdən 3 (üç) gün müddətində 
Naxçıvan Dövlət Universitetinin “Hüquqi 
şəxslərin dövlət qeydiyyatı və dövlət re-
yestri haqqında” Azərbaycan Respublika-
sının Qanununa uyğun olaraq dövlət qey-
diyyatına alınması üçün zəruri tədbirlərin 
görülməsini təmin etsin.

Əli ƏSƏDOV,
Azərbaycan Respublikasının

Baş naziri

Azərbaycan Respublikası Nazirlər Kabinetinin Qərarı
№ 240          Bakı şəhəri 2 may 2024-cü il
“Azərbaycan Respublikası Əmək 

və Əhalinin Sosial Müdafiəsi Nazirli-
yinin kollegiyasının tərkibi haqqında” 
Azərbaycan Respublikası Nazirlər Ka-
binetinin 2018-ci il 28 avqust tarixli  
359 nömrəli Qərarında dəyişiklik edil-
məsi barədə

Azərbaycan Respublikası Prezidenti-
nin 2011-ci il 16 fevral tarixli 386 nömrəli 
Fərmanı ilə təsdiq edilmiş “Azərbaycan 
Respublikasının Əmək və Əhalinin Sosial 
Müdafiəsi Nazirliyi haqqında Əsasnamə”-

də dəyişiklik edilməsi barədə” Azərbay-
can Respublikası Prezidentinin 2024-cü il 
2 mart tarixli 14 nömrəli Fərmanının icra-
sını təmin etmək məqsədilə Azərbaycan 
Respublikasının Nazirlər Kabineti qərara 
alır:

“Azərbaycan Respublikası Əmək və 
Əhalinin Sosial Müdafiəsi Nazirliyinin kol-
legiyasının tərkibi haqqında” Azərbaycan 
Respublikası Nazirlər Kabinetinin 2018-ci 
il 28 avqust tarixli 359 nömrəli Qərarının 
(Azərbaycan Respublikasının Qanunve-

ricilik Toplusu, 2018, № 8, maddə 1810 
(Cild I) 1-ci hissəsində aşağıdakı dəyişik-
liklər edilsin:

1. “15” rəqəmləri “14” rəqəmləri ilə 
əvəz edilsin.

2. “Kollegiyanın üzvləri” bölməsinin 
onuncu abzasının sonunda nöqtəli vergül 
işarəsi nöqtə işarəsi ilə əvəz edilsin və on 
birinci abzas ləğv edilsin.

Əli ƏSƏDOV,
Azərbaycan Respublikasının

Baş naziri

Pakistanla qardaşlıq münasibətləri genişlənir
Baş nazir Məhəmməd Şahbaz Şərif 

ölkəmizin Pakistandakı səfiri Xəzər 
Fərhadovu qəbul edib.

Səfir  Xəzər Fərhadovu salamlayan 
Baş nazir Pakistanın Azərbaycana böyük 
önəm verdiyini və iki ölkə arasında qar-
daşlıq münasibətlərinin olduğunu vurğu-
layıb. Baş nazir  Ramazan bayramı mü-
nasibətilə Azərbaycan Prezidenti  İlham 
Əliyevlə telefon danışığını, həmçinin 
2023-cü ilin iyununda Bakıya səfəri za-
manı Azərbaycan rəhbərliyi ilə görüşünü 
xatırladıb və Prezident İlham Əliyevi Pa-
kistana rəsmi səfərə dəvət etdiyini bildirib.

Məhəmməd Şahbaz Şərif 2024-cü ilin 
noyabrında keçiriləcək COP-29 tədbirinə 
evsahibliyinə görə Azərbaycanı təbrik 
edib, ölkələrimiz arasında ticarət, inves-
tisiya, enerji, müdafiə, təhsil, mədəni-hu-
manitar və digər  sahələrdə əməkdaşlığın 
inkişafı üçün hər iki tərəfin birgə fəaliyyə-
tinin əhəmiyyətini vurğulayıb.

Baş nazir ikitərəfli əməkdaşlığı geniş-
ləndirmək məqsədilə yüksək səviyyəli na-
zirlər heyətini Bakıya göndərmək niyyə-
tində olduğunu bəyan edib. O, həmçinin   
müxtəlif sahələrdə əməkdaşlıqla bağlı 
Pakistan-Azərbaycan Hökümətlərarası 

Birgə Əməkdaşlıq Komissiyasının iclası-
nı tezliklə təşkil etməyə hazır olduqlarını 
bildirib.

Səfir Baş nazirə ikitərəfli münasibətlə-
rin hazırkı vəziyyəti barədə məlumat verib 
və bu yaxınlarda Bakı ilə Kəraçi arasında 
reyslərin açılacağını, həmçinin Bakı ilə 
İslamabad, eləcə də Bakı və Lahor ara-
sında reyslərin uğurla həyata keçirildiyini 
vurğulayıb, Azərbaycandan Pakistana 
rəsmi səfərlərin gözlənildiyini  bildirib. 

Baş nazir Bakı şəhərinin gözəlliyinə 
heyran olduğunu, bu nümunəni İslama-

badda da təkrarlamaq istədiyini  və hər 
iki şəhərin birgə əməkdaşlıq imkanlarının 
qurulmasının əhəmiyyətini qeyd edib.

Məhəmməd Şahbaz Şərif sonda bir 
daha Pakistanın Azərbaycanla qardaşlıq 
münasibətlərini genişləndirmək istədiyi-
ni, həmçinin yüksək səviyyədə səfərlərin  
əhəmiyyətini vurğulayıb.

Qulu KƏNGƏRLI,  
XQ-nin xüsusi müxbiri

MUSLİM İnstitutunun direktoru DQİDK-da

Dini Qurumlarla İş üzrə Dövlət Komitəsinin (DQİDK) sədri Ramin 
Məmmədov mayın 4-də Pakistan İslam Respublikasının MUSLİM İnstitutunun 
direktoru, Cunaqad Ştatının Baş naziri Sahibzadə Sultan Əhməd Əli ilə 
görüşüb.

Dövlət Komitəsindən bildiriblər ki, Ra-
min Məmmədov Azərbaycanla Pakistan 
arasındakı səmimi dostluq və qardaşlıq 
münasibətlərinə toxunaraq ölkələrimizin 
müxtəlif sahələrdə uğurlu əməkdaşlığının 
əhəmiyyətini vurğulayıb.

Komitə sədri ulu öndər Heydər 
 Əliyevin dost ölkəyə səfəri ilə başlayan 
bu səmərəli əlaqələrin Prezident İlham 
Əliyev tərəfindən inkişaf etdirildiyini, həm 
iki xalq arasında, həm də dövlətlər səviy-
yəsində biri-birinə dəstəyin yüksələn xət-
lə irəlilədiyini diqqətə çatdırıb.

Bütün sahələrdə olduğu kimi, dini 
sahədə də əlaqələrin mövcudluğundan 
məmnunluğunu ifadə edən Sahibzadə 
Sultan Əhməd Əli bundan sonra da mü-
nasibətlərin möhkəmləndirilməsində bir-
gə səylərin vacibliyini qeyd edib.

Səmimi keçən görüş müzakirələrlə 
yekunlaşıb.

XQ

Azərbaycan Respublikası 
Nazirlər Kabinetinin Qərarı

№ 241     Bakı şəhəri, 2 may 2024-cü il
“Azərbaycan Respublikasının 

Əmək Məcəlləsində dəyişiklik edil-
məsi haqqında” Azərbaycan Respub-
likasının 2023-cü il 22 dekabr tarixli 
1063-VIQD nömrəli Qanununun icrası-
nı təmin etmək məqsədilə Azərbaycan 
Respublikası Nazirlər Kabinetinin bəzi 
qərarlarında dəyişiklik edilməsi barə-
də

Azərbaycan Respublikası Konstitusi-
yasının 119-cu maddəsinin səkkizinci ab-
zasını rəhbər tutaraq, “Azərbaycan Res-
publikasının Əmək Məcəlləsində dəyişiklik 
edilməsi haqqında” Azərbaycan Respubli-
kasının 2023-cü il 22 dekabr tarixli 1063-
VIQD nömrəli Qanununun icrasını təmin 
etmək məqsədilə Azərbaycan Respublika-
sının Nazirlər Kabineti qərara alır:

1. Azərbaycan Respublikası Nazirlər 
Kabinetinin 1999-cu il 25 avqust tarixli 
137 nömrəli Qərarı (Azərbaycan Respub-
likasının Qanunvericilik Toplusu, 1999, 
№ 8, maddə 532 (Cild I) ilə təsdiq edil-
miş 1 nömrəli əlavə - “Məzuniyyət vaxtı 
üçün orta əmək haqqının hesablanması 
zamanı nəzərə alınan və alınmayan ödə-
nişlərin geniş siyahısı”nın “Nəzərə alınan 
ödənişlər:” hissəsinin dördüncü abzasın-
da “, çoxnövbəli rejimli işə” sözləri “yerinə 
yetirilən işə və çoxnövbəli iş rejiminə” 
sözləri ilə əvəz edilsin.

2. Azərbaycan Respublikası Nazirlər 
Kabinetinin 2000-ci il 15 iyul tarixli 126 
nömrəli Qərarı (Azərbaycan Respublika-
sının Qanunvericilik Toplusu, 2000, № 7, 
maddə 573 (Cild I) ilə təsdiq edilmiş “Orta 
əmək haqqı hesablanarkən nəzərə alı-
nan və alınmayan ödənclərin Siyahısı”nın 
“Nəzərə alınan ödənclər:” hissəsinin dör-
düncü abzasında “, çoxnövbəli rejimli işə” 
sözləri “yerinə yetirilən işə və çoxnövbəli 
iş rejiminə” sözləri ilə əvəz edilsin.

3. “Gecə vaxtı yerinə yetirilən iş, ha-
belə çoxnövbəli iş rejiminə görə əmək 
haqqı həddinin müəyyən edilməsi barə-
də” Azərbaycan Respublikası Nazirlər 
Kabinetinin 2001-ci il 5 aprel tarixli 74 
nömrəli Qərarında (Azərbaycan Respub-
likasının Qanunvericilik Toplusu, 2001, № 
4, maddə 283 (Cild I) aşağıdakı dəyişik-
liklər edilsin:

3.1. 2-ci hissəyə “vaxtı” sözündən 
sonra “yerinə yetirilən işə” sözləri və “bu 
qərarla müəyyən edilmiş həddə” sözlərin-
dən sonra “(Azərbaycan Respublikasının 
Nazirlər Kabineti tərəfindən daha yüksək 
həddin müəyyən edildiyi hallar istisna ol-
maqla)” sözləri əlavə edilsin;

3.2. 3-cü hissəyə “vaxtı” sözündən 
sonra “yerinə yetirilən işə” sözləri əlavə 
edilsin.

4. Azərbaycan Respublikası Nazirlər 
Kabinetinin 2001-ci il 15 sentyabr tarixli 
149 nömrəli Qərarı (Azərbaycan Respub-
likasının Qanunvericilik Toplusu, 2001, № 
9, maddə 629 (Cild I) ilə təsdiq edilmiş 
“Müəyyən müddətə azadlıqdan məhrum 
etmə və ömürlük azadlıqdan məhrum 
etmə növündə cəzaya məhkum olunmuş 
şəxslərin əmək haqqının ödənilməsi Qay-
dası”nın “Qeyd” hissəsində “və çoxnövbəli 
işə” sözləri “yerinə yetirilən işə və çoxnöv-
bəli iş rejiminə” sözləri ilə əvəz edilsin.

5. “Azərbaycan Dövlət İnformasi-
ya Agentliyinin (AzərTAc-ın) işçilərinin 
əməyinin ödənilməsi şərtlərinin və ştat 
sayının tənzimlənməsi haqqında” Azər-
baycan Respublikası Nazirlər Kabinetinin 
2003-cü il 1 fevral tarixli 15 nömrəli Qə-
rarının (Azərbaycan Respublikasının Qa-
nunvericilik Toplusu, 2003, № 2, maddə 
130 (Cild I) 5-ci hissəsinin üçüncü abzası 
aşağıdakı redaksiyada verilsin:

“gecə vaxtı yerinə yetirilən işin hər sa-
atına görə işçiyə onun saatlıq tarif (vəzifə) 
maaşının 30 faizi, çoxnövbəli iş rejiminin 
axşam növbəsində işin hər saatına görə 
işçinin saatlıq tarif (vəzifə) maaşının 30 
faizi, gecə növbəsində isə 60 faizi həd-
dində əlavə haqq müəyyən edilsin.”.

6. Azərbaycan Respublikası Nazirlər 
Kabinetinin 2004-cü il 9 yanvar tarixli 2 
nömrəli Qərarı (Azərbaycan Respublika-
sının Qanunvericilik Toplusu, 2004, № 1, 
maddə 50 (Cild I) ilə təsdiq edilmiş “Bü-
dcədən maliyyələşdirilən səhiyyə işçiləri-
nin əməyinin ödənilməsi sistemi, növləri 
və məbləği”ndə aşağıdakı dəyişikliklər 
edilsin:

6.1. 1.3.5-ci yarımbəndə “gecə vaxtı” 
sözlərindən sonra “yerinə yetirilən işin” 
sözləri əlavə edilsin;

6.2. 2.2.6-cı yarımbənd aşağıdakı re-
daksiyada verilsin:

“2.2.6. Gecə vaxtı yerinə yetirilən işə 
və çoxnövbəli iş rejiminə görə əlavə

2.2.6.1. Tibb müəssisələrinin iş-
çilərinə gecə vaxtı yerinə yetirilən işə 
(2.2.6.2-ci abzasda nəzərdə tutulan iş-
çilər istisna olmaqla) və çoxnövbəli iş reji-
minə görə əlavə haqq “Gecə vaxtı yerinə 
yetirilən iş, habelə çoxnövbəli iş rejiminə 
görə əmək haqqı həddinin müəyyən edil-
məsi barədə” Azərbaycan Respublikası 
Nazirlər Kabinetinin 2001-ci il 5 aprel ta-
rixli 74 nömrəli Qərarına əsasən ödənilir.

2.2.6.2. Tibb müəssisələrinin bilava-

sitə cərrahlıq, reanimasiya, mamalıq, gi-
nekologiya və təcili yardım sahələrində 
(bölmə, şöbə, stansiya, kabinet və s.) 
gecə vaxtı yerinə yetirilən işin hər saatı-
na görə əlavə haqq aşağıdakı qaydada 
ödənilir:

a) həkim, orta və kiçik tibb heyəti iş-
çilərinə, eləcə də sanitar avtomobillərinin 
sürücülərinə (o cümlədən avtonəqliyyat 
müəssisələrinin və başqa təşkilatların 
ştatında olan) - saatlıq vəzifə (tarif) maa-
şının 50 faizi miqdarında;

b) digər işçilərinə - vəzifə (tarif) maa-
şının 35 faizi miqdarında.”.

7. Azərbaycan Respublikası Nazir-
lər Kabinetinin 2004-cü il 5 iyul tarixli 92 
nömrəli Qərarı (Azərbaycan Respublika-
sının Qanunvericilik Toplusu, 2004, № 
7, maddə 583 (Cild I); Azərbaycan Res-
publikası Nazirlər Kabinetinin 2024-cü il 8 
fevral tarixli 77 nömrəli Qərarı) ilə təsdiq 
edilmiş “Əmək şəraitinə və əmək funksi-
yasının xarakterinə görə əlavə məzuniy-
yət hüququ verən, zərərli və ağır istehsa-
latların, peşə və vəzifələrin Siyahısı”nın 
“İstehsalat, peşə və vəzifələrin adı” sütu-
nunda aşağıdakı dəyişikliklər edilsin:

7.1. “XXX. Nəqliyyat” bölməsi üzrə:
7.1.1. “Tunellərdə yalnız gecə vaxtı 

daimi işlər” hissəsinin adına “vaxtı” sö-
zündən sonra “yerinə yetirilən” sözləri 
əlavə edilsin;

7.1.2. “Gecə də daxil olmaqla gündüz 
vaxtı və növbələrdə işlər” hissəsinin adı 
aşağıdakı redaksiyada verilsin:

“Gecə vaxtı və çoxnövbəli iş rejimində 
yerinə yetirilən işlər”;

7.1.3. “Metropoliten xətlərinin yerüstü 
istismarı üzrə gecə vaxtı daimi iş” hissəsi-
nin adına “vaxtı” sözündən sonra “yerinə 
yetirilən” sözləri əlavə edilsin;

7.2. “XXXV. Mənzil-kommunal təsər-
rüfatı və əhaliyə məişət xidməti” bölməsi-
nin “Şəhər elektrik nəqliyyatının istismar 
müəssisələri” hissəsinin 41-ci bəndinə 
“vaxtı” sözündən sonra “yerinə yetirilən” 
sözləri əlavə edilsin.

8. Azərbaycan Respublikası Nazirlər 
Kabinetinin 2004-cü il 6 noyabr tarixli 175 
nömrəli Qərarı (Azərbaycan Respublika-
sının Qanunvericilik Toplusu, 2004, № 
11, maddə 963 (Cild I); Azərbaycan Res-
publikası Nazirlər Kabinetinin 2024-cü il 8 
fevral tarixli 77 nömrəli Qərarı) ilə təsdiq 
edilmiş “İşçilərə həftə ərzində 36 saatdan 
çox olmayan, qısaldılmış iş vaxtı müəy-
yən edilən əmək şəraiti fiziki, kimyəvi, 
bioloji və habelə insanın sağlamlığı üçün 
zərərli olan digər ağır istehsalat amilləri 
mövcud olan əmək şəraitli istehsalatların, 
peşə və vəzifələrin Siyahısı”nın “İsteh-
salatların, peşə və vəzifələrin adı” sütu-
nunun “XXVI. NƏQLİYYAT” bölməsinin 
“Metropoliten tunellərində və digər yeraltı 
tunellərdə yalnız gecə vaxtı daimi işlər” 
hissəsinin adına “vaxtı” sözündən sonra 
“yerinə yetirilən” sözləri əlavə edilsin.

9. Azərbaycan Respublikası Nazirlər 
Kabinetinin 2005-ci il 24 iyun tarixli 121 
nömrəli Qərarı (Azərbaycan Respublika-
sının Qanunvericilik Toplusu, 2005, № 
6, maddə 557 (Cild I) ilə təsdiq edilmiş 
“Qəza-xilasetmə və digər təxirəsalınmaz 
işlərin yerinə yetirilməsi və təmin edilməsi 
üçün səfərbər olunmuş şəxslərə əməyə 
görə ödəniş verilməsi Qaydaları”nın 2-ci 
hissəsində “, gecə vaxtı və çoxnövbəli 
iş rejimində görülən işə” sözləri “görülən 
işə, gecə vaxtı yerinə yetirilən işə və çox-
növbəli iş rejiminə” sözləri ilə əvəz edilsin.

10. Azərbaycan Respublikası Nazirlər 
Kabinetinin 2007-ci il 23 yanvar tarixli 12 
nömrəli Qərarı (Azərbaycan Respublika-
sının Qanunvericilik Toplusu, 2007, № 
1, maddə 56 (Cild I); Azərbaycan Res-
publikası Nazirlər Kabinetinin 2024-cü il 
8 fevral tarixli 77 nömrəli və 9 fevral ta-
rixli 81 nömrəli qərarları) ilə təsdiq edil-
miş “Güzəştli şərtlərlə yaşa görə əmək 
pensiyası hüququ verən istehsalatların, 
peşələrin, vəzifələrin və göstəricilərin 
Siyahısı”nın 21.5.1-ci və 21.5.2-ci yarım-
bəndlərinin birinci abzasları aşağıdakı re-
daksiyada verilsin:

“21.5.1. tunellərdə və yeraltı qurğular-
da yalnız gecə vaxtı yerinə yetirilən daimi 
işlərdə çalışan fəhlələr:

21.5.2. tunellərdə və yeraltı qurğular-
da yalnız gecə vaxtı yerinə yetirilən daimi 
işlərdə çalışan rəhbərlər, mütəxəssislər, 
texniki icraçılar:”.

11. Azərbaycan Respublikası Nazirlər 
Kabinetinin 2013-cü il 16 avqust tarixli 
212 nömrəli Qərarı (Azərbaycan Respub-
likasının Qanunvericilik Toplusu, 2013, № 
8, maddə 1011 (Cild I) ilə təsdiq edilmiş 
“Azərbaycan Respublikasının büdcə-
dən maliyyələşdirilən meliorasiya və su 
təsərrüfatı işçilərinin əməyinin ödənilməsi 
sistemi, növləri və məbləği”nin 2.2-ci bən-
dinə “gecə vaxtı” sözlərindən sonra “ye-
rinə yetirilən” sözləri əlavə edilsin.

Əli ƏSƏDOV,
Azərbaycan Respublikasının

Baş naziri

Azərbaycan Respublikası 
Nazirlər Kabinetinin Qərarı

№ 242     Bakı şəhəri 2 may 2024-cü il
“Elektrik gücü çatmadıqda, siste-

min dayanıqlılığını təmin etmək üçün 
elektrik enerjisinin təminatına məh-
dudiyyətlər tətbiq edilməyən isteh-
lakçıların siyahısı”nın təsdiq edilməsi 
haqqında

“Elektroenergetika haqqında” Azər-
baycan Respublikasının 2023-cü il 11 
aprel tarixli 858-VIQ nömrəli Qanununun 
tətbiqi barədə” Azərbaycan Respublika-
sı Prezidentinin 2023-cü il 19 may tarixli 
2143 nömrəli Fərmanının 2.2.4-cü yarım-

bəndinin 3-cü abzasının icrasını təmin 
etmək məqsədilə Azərbaycan Respubli-
kasının Nazirlər Kabineti qərara alır:

“Elektrik gücü çatmadıqda, sistemin 
dayanıqlılığını təmin etmək üçün elekt-
rik enerjisinin təminatına məhdudiyyətlər 
tətbiq edilməyən istehlakçıların siyahısı” 
təsdiq edilsin (əlavə olunur).

Əli ƏSƏDOV,
Azərbaycan Respublikasının

Baş naziri

